
 

 

 

ᐊᓂᔑᓇᐯᐠ ᒥᓇ ᐊᓂᔑᓂᓂᐊᐧᐠ ᐅᑎᔑᓇᒧᐃᐧᓂᐊᐧᐣ 

ᑭᐦᑭᓇᐧᒋᐃᐧᑕᒪᑫᐃᐧᐣ 

ᐁᑲᐧ ᐊᓂᔑᓇᐯᐠ ᒥᓇ ᐊᓂᔑᓂᓂᐊᐧᐠ ᑭᐊᐧᐁᐧᓇᑕᒪᓯᐊᐧᐠ ᑭᓇᐧᑲᐡ ᒋᔭᐸᒋᒋᑲᑌᐠ ᐃᔑᓇᒧᐃᐧᐣ ᒥᐡᑯᐨ ᒋᐅᑎᓇᒪᓯᐊᐧᐨ 

ᐅᒋᑕᒪᓱᐃᐧᓇᐣ ᐃᒪ ᐅᑕᐦᑭᒧᐊᐧᐠ ᒥᓇ ᑫᑯᓇᐣ ᑲᑕᑲᐧᓂᓂᑭᐣ ᒣᑲᐧᐨ ᑲᐱᒥᑲᓇᐁᐧᐣᑕᒧᐊᐧᐨ ᐅᑕᐦᑭᒧᐊᐧ. 

ᐁᑲᐧ ᐊᓂᔑᓇᐯᐠ ᒥᓇ ᐊᓂᔑᓂᓂᐊᐧᐠ ᐸᐸᒥᓯᐃᐧᓇᐣ ᐅᑕᔭᓇᐊᐧ ᐅᐁᐧ ᑲᐱᒥᑲᓇᐁᐧᐣᑕᒧᐊᐧᐨ ᐅᑕᐦᑭᒧᐊᐧ. ᐁᑲᐧ ᐊᓂᔑᓇᐯᐠ 

ᒥᓇ ᐊᓂᔑᓂᓂᐊᐧᐠ ᐊᒥᐁᐧ ᐱᑯ ᐁᐃᔑᐱᒥᐊᓄᑲᑕᒧᐊᐧᐨ ᐅᒥᓂᑯᐃᐧᓂᐊᐧᐣ ᒥᓇ ᐅᐸᐸᒥᓯᐃᐧᓂᐊᐧᐣ, ᐁᑲᐧ ᒋᐦᑭᒋᓀᐣᒋᑲᑌᐠ ᒥᓇ 

ᒋᓇᓇᐦᐃᒋᑲᑌᐠ ᑲᔭᐡ ᑐᑕᒧᐃᐧᐣ: ᑲᑲᓇᑕᐠ ᐅᓇᔓᐁᐧᐃᐧ ᐊᓄᑭᐃᐧᐣ ᒥᓇ ᐸᐸᒥᓯᐃᐧᐣ ᐅᐁᐧ ᐅᒋ ᑲᓇᐁᐧᔭᐣᑕᐣ 

ᐊᐦᑭ/ᑲᓇᐁᐧᔭᐣᑕᐣ ᑭᑕᐦᑭ. ᐊᓂᔑᓇᐯᐠ ᐁᑲᐧ ᐊᓂᔑᓂᓂᐊᐧᐠ ᐅᑭᐦᒋᓀᐣᑕᓇᐊᐧ ᒥᓇ ᐅᓇᓇᐦᐃᑕᓇᐊᐧ ᐊᓂᐣ ᒪᔭᑦ 

ᑫᐃᔑᑲᓇᐊᐧᐸᑕᒧᐊᐧᐨ ᑫᑯᓇᐣ ᑲᑭᒥᓂᑯᐊᐧᐨ ᑭᔐᒪᐣᑐᐣ ᐅᒪ ᐅᑕᐦᑭᒧᐊᐧᐠ. ᐁᑲᐧ ᑲᐃᓇᑌᑭᐣ ᐅᓇᑯᓂᑫᐃᐧᓇᐣ ᒥᓇ 

ᐃᔑᒋᑫᐃᐧᓇᐣ, ᐁᐦᐊᐣ ᑭᔐᒪᐣᑐᐣ ᑲᑭᐅᓇᑕᒪᑯᐊᐧᐨ ᑫᐃᔑᑲᓇᐊᐧᐸᒋᑲᑌᐠ ᒥᓇ ᑫᐃᔑᐸᒥᒋᑲᑌᐠ ᐊᐦᑭ ᐊᒥᐅᐁᐧ ᐁᔭᐸᒋᒋᑲᑌᐠ 

ᑲᐧᓂᐣ ᒋᑭᐅᒋᐸᑭᑕᔑᐊᐧᑌᐠ ᑭᑕᐦᑭᒥᓇᐣ ᐅᐁᐧ ᑭᐦᒋᐊᔓᑕᒪᑫᐃᐧᐣ ᑲᑭᒪᓯᓇᐃᐧᑎᓯᓇᓂᐊᐧᑭᐸᐣ. 

ᐁᑲᐧ ᐊᓂᔑᓇᐯᐠ ᒥᓇ ᐊᓂᔑᓂᓂᐊᐧᐠ ᐅᑕᔭᓇᐊᐧ ᐅᑎᔑᐱᒪᑎᓱᐃᐧᓂᐊᐧᐣ ᒥᓇ ᑭᐦᒋᐊᔓᑕᒪᑫᐃᐧᐣ ᐅᒥᓂᑯᐃᐧᓂᐊᐧᐣ, 

ᐅᓇᑯᓂᑫᐃᐧᓇᐣ ᒥᓇ ᐅᓇᑯᓂᑫᐃᐧ ᐅᓇᒋᑫᐃᐧᓇᐣ ᑭᔭᐱᐨ ᑲᑕᑲᐧᓂᓂᑭᐣ ᐁᑲ ᐅᑕ ᐅᒪ ᑭᐦᒋᐅᑭᒪᑲᐠ ᑲᐅᒋᓭᒪᑲᓂᓂᐠ ᐁᑲᐧ ᑕᐡ 

ᑫᒋᓇᐨ ᒋᐦᑭᒋᓀᐣᑕᒪᑭᐣ ᒥᓇ ᒋᓇᓇᐦᐃᑕᒪᑭᐣ. 

ᐁᑲᐧ ᐊᓂᔑᓇᐯᐠ ᒥᓇ ᐊᓂᔑᓂᓂᐊᐧᐠ ᑫᐃᐧᓇᐊᐧ ᐃᔑᓭᓂ ᒋᒪᒋᑕᒪᓯᐊᐧᐨ ᔓᓂᔭᐦᑫᐃᐧᐣ ᒪᐦᒋᑕᐃᐧᐣ ᒥᓇ ᔓᓂᔭᑫᐃᐧᐣ ᒪᒋᒋᑫᐃᐧᐣ 

ᐅᒋᑕᒪᓱᐃᐧᓇᐣ ᒥᐡᑯᐨ ᒋᐃᐧᒋᐦᐃᑯᐊᐧᐨ ᓂᑲᐣ ᑲᐃᐧ ᐊᓂ ᐱᒪᑎᓯᐊᐧᐨ. ᐁᑲᐧ ᑫᐃᐧᓇᐊᐧ ᒋᐃᐧᒋᐦᐃᐁᐧᐊᐧᐨ ᐅᑫᐧᓂᐊᐧᐠ 

ᐊᓂᔑᓇᐯᐠ/ᐊᓂᔑᓂᓂᐊᐧᐠ ᐅᐁᐧ ᑲᐃᐧᒋᑐᐊᐨ ᐱᒧᒋᑫᐃᐧᐣ ᒥᓇ ᑲᐃᐧᑕᓄᐦᑭᒪᐊᐧᐨ, ᐸᐧᕑᑎᐢ ᐱᒧᒋᑫᐃᐧᐣ. 

ᐁᑲᐧ ᑲᐃᐧᒋᑐᐊᐧᐨ ᐊᓂᔑᓇᐯᐠ/ᐊᓂᔑᓂᓂᐊᐧᐠ ᐅᒪᒪᐃᐧ ᐊᓄᑲᑕᓇᐊᐧ ᐃᔑᓇᒧᐃᐧᐣ ᑲᐃᐧ ᐊᓂ ᒥᓯᐁᐧ ᑎᐯᐣᑕᒧᐊᐧᐨ 100% 

ᐅᐁᐧ ᐊᐧᑌᓂᑲᓂᔭᑊ ᐃᐡᑯᑌ 2049 ᐊᐦᑭᐊᐧᐠ. 

ᐊᒥᐁᐧ ᐱᑯ ᐊᐧᑌᓂᑲᓂᔭᑊ ᑫᐃᔑᐱᒥ ᒪᐡᑲᐃᐧ ᔓᓂᔭᑫᒪᑲᐠ, ᒥᓇ ᑲᐧᔭᐠ ᒋᐱᒧᒋᑲᑌᐠ, ᐁᑲᐧ ᒥᓯᐁᐧ ᐊᓂᔑᓇᐯᐠ ᒋᑎᐯᐣᑕᒧᐊᐧᐨ ᒥᐡᑯᐨ 

ᒋᒥᓂᑯᐊᐧᐨ ᑭᓇᐧᑲᐡ ᐅᒋᑕᒪᓱᐃᐧᓇᐣ ᒋᐅᑎᓂᑫᑕᒪᐊᐧᐊᐧᐨ ᐅᑕᓂᔑᓂᓂᒧᐊᐧᐣ ᑫᒋᓇᐨ ᒋᒥᓄᓴᐦᐃᑯᐊᐧᐨ, ᐁᑲᐧ ᒥᓇ ᑲᐸᔦᑲᐠ 

ᐃᐡᑯᑌ ᒋᐱᒥᐊᐸᒋᒋᑌᐠ ᓂᑕᔑᑫᐃᐧᓂᓇᓇᐣ. ᐁᑲᐧ ᐅᐁᐧ ᑲᓂᑲᓂᑲᓇᐊᐧᐸᑕᒪᐠ ᑲᐧᔭᐠ ᒋᐃᔑᓇᑲᐧᐠ ᔓᓂᔭᑫᐃᐧ ᐱᒧᒋᑫᐃᐧᐣ, ᒥᓇ 

ᓂᑲᓂᑕᒪᑫᐃᐧᐣ, ᒥᓇ ᒋᐅᓇᒋᑲᑌᐠ ᐊᐧᐁᐧᓇᒋᑫᐃᐧᐣ ᒥᐡᑯᐨ ᑲᐧᔭᐠ ᒋᑲᓇᐁᐧᐣᒋᑲᑌᑭᐣ ᐅᑎᓂᑫᑕᒪᓱᐃᐧᓇᐣ ᐊᓂ ᓂᑲᐣ ᑲᐃᐧ ᐊᓂ 

ᐱᒪᑎᓯᐊᐧᐨ ᒋᔭᐸᒋᑐᐊᐧᐨ. 


